
Pwopozisyon yo fè pou fèmen Jamaica High School (28Q470) 
ofiyamezi  

 
I.  Deskripsyon sijè ak objektif kesyon yo pwopoze konsidere a.  

Jamaica High School  (28Q470, "Jamaica High School") se yon lekòl segondè ki nan adrès 167-01 Gothic 
Drive, Jamaica, NY 11432, ki nan limit jewografik Kominote lekòl Distri 28.  L ap ofri kounye a elèv nan 
klas 9yèm jiska 12yèm ane sèvis. Depatman Edikasyon Vil Nouyòk New York City Department of 
Education (NYCDOE) pwopoze fèmen Jamaica High School ofiyamezi poutèt move pèfòmans elèv ak 
evalyasyon DOE ki detèmine ke lekòl la pa gen ase kapasite pou l tounen byen fonksyone pou sipòte pi 
byen bezwen elèv.  

Si yo apwouve pwopozisyon sa a, Jamaica High School p ap admèt ankò nouvo elèv pou klas 9yèm ane 
apre fin ane lekòl 2010/11. Kantite elèv k ap enskri nan Jamaica High School ta dwe diminye ofiyamezi 
pandan twa pwochen ane yo. Lekòl la ta dwe fini pa fèmen nan mwa Jen 2014.  Yo ta dwe sipòte elèv 
Jamaica High School ki rete nan lekòl la pandan y ap travay pou yo gradye, sèlman jan l dekri pi ba a.  
Nan sitiyasyon kote elèv yo pa satisfè kondisyon pou gradye vè Jen 2014, DOE ap ede elèv ak fanmiy 
chwazi pwogram altènatif oswa lekòl ki satisfè bezwen elèv yo pou yo ka kontinye edikasyon yo nan 
lekòl segondè lè Jamaica High School fin fèmen. Jan nou dekri nan plis detay nou bay pi ba a, elèv ki nan 
Pwogram Gateway Jamaica High School ap gen opsyon resevwa yon transfè administratif pou yon lekòl 
otonòm Gateway ke DOE ap pwopoze ouvri an Septanm 2011.  Pwogram Gateway nan Jamaica High 
School la ta dwe fèmen an Septanm 2011. 

Jamaica High School nan adrès bilding Q470 epi kounye a li nan menm lokal avèk Queens Collegiate : 
Yon College Board School (28Q310, "Queens Collegiate"), Hillside Arts and Letters Academy, 28Q325, 
"Hillside Academy"), ak High School for Community Leadership (28Q328m "Community Leadership"). 
Tout twa lekòl yo se nouvo lekòl k ap devlope pou fin gen tout klas yo sipoze genyen pandan chak ap 
ajoute chak ane yon nouvo klas. Kounye a, Hillside Academy ak Community Leadership ap toude ofri 
elèv klas 9yèm ane sèvis, epi y ap fin gen tout klas yo sipoze genyen, klas 9yèm jiska klas 12yèm ane nan 
ane lekòl 2013/14.  Kounye a Queens Collegiate aksepte enskripsyon elèv nan klas 6yèm ane, ak nan klas 
9yèm jiska 11yèm ane, lè lekòl la fin pran tout espansyon l nan ane lekòl 2012/13, l ap ofri elèv klas 
6yèm jiska klas 12yèm ane sèvis.  

Nan ane lekòl 2009/10, Q470 te vize gen 2 116 elèv, epi bilding lan rive enskri 1 5;74 elèv, sa ki 
reprezante yon pousantaj 77 % kapasite bilding lan ke l itilize. Ane sa a, yo pwojte ap gen 1 586 elèv k ap 
enskri nan bilding lan, sa ki reprezante apeprè yon pousantaj 75 % kapasite bilding lan ke y ap itilize. Sa 
vle di ke yo pa itilize tout kapasite bilding lan, epi gen espas anplis pou akomode lòt elèv.  Si yo apwouve 
pwopozisyon sa a, lòt lekòl ki nan Q470 yo ap kontinye ofri elèv ki deja nan lekòl la sèvis, epi yo ta dwe 
ajoute yon klas chak ane alòke y ap kontinye devlope pou vin gen tout klas yo sipoze genyen.  

Nan yon lòt EIS ke yo afiche 20 desanm 2010, DOE ap pwopoze tou pou pwogram Gateway nan Jamaica 
High School la tounen yon lekòl segondè otonòm (21Q350) ki ta dwe louvri nan bilding Q470 pou ofri 
elèv klas 9yèm jiska klas 12yèm ane sèvis pandan ane lekòl 2011/12. Si yo apwouve lekòl sa a, li ta dwe 
kontinye ofri elèv nan klas 9yèm jiska 12yèm ane sèvis alòke Jamaica High School ap fèmen ofiyamezi. 
Lekòl sa a ap itilize nan pwosesis Admisyon pou lekòl segondè, metòd Admisyon ki pèmèt elèv chwazi 
pwogram edikatif ki koresponn ak bezwen l pou enskri nouvo elèv pou klas 9yèm ane.  Elèv ki nan 

pwogram Gateway Jamaica a ta dwe gen opsyon transfere nan nouvo lekòl la apati Septanm 2011. 
 
 
II. Enfòmasyon sou kote ou ka jwenn tèks konplè pwen yo pwopoze yo. 

Ou ka jwenn Educational Impact Statement (EIS) sou sit wèb DOE a : 
http://schools.nyc.gov/AboutUs/leadership/PEP/publicnotice/2010-2011/Feb32011Proposals 

Gen kopi EIS la aladispozisyon w tou nan biwo prensipal Jamaica High School, Queens Collegiate, 
Hillside Academy, ak Community Leadership.  
  
III. Fason pou soumèt kòmantè piblik  

Ou ka voye kòmantè alekri nan HS.Proposals@schools.nyc.gov.  

Ou ka kite kòmantè w vle fè nan nimewo telefòn 212-374-7621. 
 
 IV. Non, biwo, adrès, imèl ak nimewo telefòn reprezantan vil la onivo distri a, ki gen konesans 
sou kesyon nou gen pou konsidere a, kote w ka jwenn enfòmasyon konsènan kesyon an. 

Non :   Gentian Falstrom 
Biwo :   Division of Portfolio Planning 
Adrès :   52 Chambers St 
Imèl :    HS.Proposals@schools.nyc.gov 
Telefòn :  212-374-7621 
 
V. Dat, lè ak kote y ap fè reyinyon piblik pou pwopozisyon sa a.     

20 janvye 2011 a 6è00 p.m. 
Jamaica High School 
167-01 Gothic Drive 
Jamaica, NY 11432   

Ou ka poze kesyon konsènan pwopozisyon an jan l endike nan seksyon IV pi wo a. 

Oratè ki vle pran lapawòl ap kòmanse enskri non yo sou rejis la 30 minit anvan reyinyon an epi n ap 
sispann aksepte oratè enskri yo 15 minit anvan reyinyon an kòmanse. N ap ofri sèvis entèpretasyon ann 
Espanyòl. Pou mande sèvis entèpretasyon nan yon lòt lang, tanpri kontakte Ms. Falstrom nan adrès imèl 
oswa nimewo telefòn nou ekri pi wo a. 
 
VI. Dat, lè ak kote reyinyon PEP a ap fèt pou Komite a vote sou pwen yo pwopoze konsidere a. 

3 fevriye 2011 a 6è00 p.m. 
Brooklyn Technical High School 
29 Fort Greene Place 
Brooklyn, NY  11217 


